
CONCELLO DE MUROS
(A Coruña)

Acta nº 2025/14 da sesión Ordinaria do Pleno da Corporación do concello de Muros celebrada o día xoves
27 de novembro de 2025
Expediente número: 2025/G010/000014

PEGADA DIXITAL: 08a8bf28c49cf30f50b1868c9417534fd0ba3b98a211a14f9943aef1e67e1c11

URL: https://www.youtube.com/watch?v=pTTt7FrkuNA

PERSOAS ASISTENTES:

PRESIDENTA:

Da. María Lago Lestón (BNG)

CONCELLEIROS/AS:

Da. Laura Eiras Rivadeneira (BNG)

D. Mario Martínez Lago (BNG)

Da. Maruxa Martínez Romaní (BNG)

Da. Caridad González Cerviño (PSOE)

Da. Sandra Maneiro Pais (PSOE)

D. Damián Torea García (PSOE).

Da. María Inés Monteagudo Romero (PP)

Da. María del Carmen González García (PP)

D. Juan Manuel Martínez Martinez (PP)

Da. María Manuela Leis Cambeiro (PP)

D. Manuel Secundino Lago Álvarez (MC)

Non asiste D. José Vázquez Rama (PP), pero xustifica a súa ausencia. 

SECRETARIA XERAL:

Da. Mónica Freire Dosil

CONCELLO DE MUROS
(A Coruña)

ORDE DO DÍA

A. PARTE DISPOSITIVA

PRIMEIRO. Aprobación das actas anteriores núm. 10 do pleno ordinario do 31 de xullo de 2025, núm. 11 do
pleno ordinario do 25 de setembro de 2025 e núm. 12 do pleno ordinario do 30 de outubro de 2025

SEGUNDO. Recoñecemento de compatibilidade dunha traballadora municipal (expte. 2025/E005/000136).

TERCEIRO. MOCIÓNS DE URXENCIA

B. PARTE DE CONTROL DOS ÓRGANOS DE GOBERNO E FISCALIZACIÓN DA XESTIÓN DOS ÓRGANOS
MUNICIPAIS DE GOBERNO 

CUARTO. Dar conta das resolucións da Alcaldía núm. 875/2025 de 2 de outubro ata a núm. 997/2025 do 31
de outubro de 2025, e das actas da XGL núm. 21 de 2 de outubro, da núm. 22 de 8 de outubro núm. 23 de
15 de outubro núm. 24 de 29 de outubro de 2025 e das resolucións contrarias aos reparos formulados pola
Intervención municipal 

QUINTO. Rogos e preguntas

CONCELLO DE MUROS
(A Coruña)

No salón de sesións da Casa Consistorial sendo as vinte horas e trinta minutos, do día de referencia, reúnense en
primeira convocatoria os/as concelleiros/as citados/as anteriormente, co obxecto de celebrar a sesión ordinaria do
Pleno da corporación, asistidos por min, a secretaria do Concello que certifico.

Comprobada a  existencia  do  quórum necesario,  a  señora  alcaldesa  declara  aberta  a  sesión,  con  arranxo  á
seguinte orde do día:

PRIMEIRO. Aprobación das actas anteriores núm. 10 do pleno ordinario do 31 de xullo de 2025, núm. 11 do
pleno ordinario do 25 de setembro de 2025 e núm. 12 do pleno ordinario do 30 de outubro de 2025

A Sra. Alcaldesa pregúntalle ás señoras e señores concelleiros se desexan formular algunha observación á acta
número 10 do pleno ordinario de 31 de xullo de 2025

A continuación cos votos a favor do grupo municipal do BNG (4), do grupo municipal socialista (2), do grupo
municipal do partido popular (4) e coa abstención do grupo mixto Muros Centrado (1) e do concelleiro D. Damián
Torea García, o Pleno da Corporación aproba a acta número número 10 do pleno ordinario de 31 de xullo de 2025.

A Sra. Alcaldesa pregúntalle ás señoras e señores concelleiros se desexan formular algunha observación á acta
número 11 do pleno ordinario de 25 de setembro de 2025

A continuación cos votos a favor do grupo municipal do BNG (4), do grupo municipal socialista (3), do grupo
municipal do partido popular (4) e coa abstención do grupo mixto Muros Centrado (1), o Pleno da Corporación
aproba a acta número número 11 do pleno ordinario de 25 de setembro de 2025.

A Sra. Alcaldesa pregúntalle ás señoras e señores concelleiros se desexan formular algunha observación á acta
número 12 do pleno ordinario de 30 de outubro de 2025

A continuación cos votos a favor do grupo municipal do BNG (4), do grupo municipal socialista (3), do grupo
municipal do partido popular (4) e coa abstención do grupo mixto Muros Centrado (1), o Pleno da Corporación
aproba a acta número número 12 do pleno ordinario de 30 de outubro de 2025.

SEGUNDO. Recoñecemento de compatibilidade dunha traballadora municipal (expte. 2025/E005/000136).

Intervén a Alcaldesa que explica a proposta que é do seguinte literal:

ANTECEDENTES

ÚNICO.- Consta no expediente solicitude presentada por Rexistro Xeral de data 24 de outubro de 2025 por Da.
María  José  Lago  García,  na  que  solicita  que  se  realicen  os  trámites  legais  pertinentes  para  que  lle  sexa
recoñecida  compatibilidade  entre  o  posto  de  Auxiliar  de  biblioteca,  arquivos  e  OMIC e o  desempeño dunha
actividade no sector privado, consistente en realizar funcións de contabilidade que realizará a tempo parcial os
sábados e fora do seu horario habitual no Concello de Muros. 

II.- FUNDAMENTOS XURÍDICOS

A Lexislación aplicable ao presente asunto é a seguinte:

CONCELLO DE MUROS
(A Coruña)

- Lei 53/1984, de 26 de decembro, de Incompatibilidades do Persoal ao Servizo dás Administracións Públicas.
- Texto Refundido das disposicións vixentes en materia de Réxime Local aprobado polo Real Decreto Lexislativo
781/1986, de 18 de abril.
- Real Decreto 598/1985, de 30 de abril, sobre incompatibilidades do persoal ao servizo da Administración do
Estado, da Seguridade Social e dos Entes, Organismos e empresas dependentes.
- Lei do Estatuto Básico do Empregado Público aprobado polo Real Decreto Lexislativo 5/2015, de 30 de outubro.
- Lei 2/2015, de 29 de abril, do emprego público de Galicia.
- Regulamento de Organización, Funcionamento e Réxime Xurídico dás Entidades Locais aprobado polo Real
Decreto 2568/1986, de 28 de novembro.
- Lei 7/1985, de 2 de abril, Reguladora dás Bases do Réxime Local.

Á vista dos anteriores antecedentes,  tendo en conta a normativa de aplicación,  en base ao Informe Xurídico
obrante no expediente,  considérase que a seguinte proposta de resolución se adecua á lexislación aplicable,
procedendo a súa aprobación ao Pleno, de conformidade de acordo co establecido polos artigos 14.2 da Lei
53/1984, de 26 de decembro, e 50.9 do Regulamento de Organización, Funcionamento e Réxime Xurídico das
Entidades Locais aprobado polo Real Decreto 2568/1986, de 28 de novembro; e o artigo 22.2.q) da Lei 7/1985, de
2 de abril, Reguladora das Bases do Réxime Local, propoño a comisión informativa ditaminar favorablemente os
seguintes acordos 

PRIMEIRO.- Recoñecer a Da. María José Lago García a compatibilidade entre o posto de Auxiliar de biblioteca,
arquivos  e  OMIC  e  o  desempeño  dunha  actividade  no  sector  privado,  consistente  en  realizar  funcións  de
contabilidade que realizará a tempo parcial e fora do seu horario habitual no Concello de Muros, por entender que
se cumpran os requisitos requiridos pola Lei 53/1984, de 26 de decembro, de Incompatibilidades do Persoal ao
Servizo das Administracións Públicas.

SEGUNDO.- Inscribir o Acordo do Pleno polo que se recoñece dita compatibilidade para desempeñar actividades
privadas no correspondente Rexistro de persoal.

TERCEIRO.- Notificar o Acordo adoptado á persoa interesada. 

Ábrese a quenda de debate.

A voceira do partido popular, a Sra.  Monteagudo Romero di  que non teñen nada que comentar e que como
dixemos en anteriores ocasións que se solicitou a compatibilidade por parte de outros traballadores que sexa para
ben.

A voceira do partido socialista a Sra. González Cerviño manifesta que sexa para ben recoñecer a compatibilidade
e di que tal e como alega a traballadora na súa solicitude non vai interferir para nada na labor que fai no Concello,
co cal a eles parécelle ben.

Intervén o Sr. Lago Álvarez que di que é un dereito que ten a traballadora, e que en consecuencia sen problema
algún que se acepte a compatibilidade.

(...)

Rematadas as intervencións, o Pleno da corporación, cos votos a favor do grupo municipal do BNG (4), do
grupo municipal socialista (3), do grupo municipal do partido popular (4 votos) e do grupo mixto Muros
Centrado (1) por unanimidade acorda:

CONCELLO DE MUROS
(A Coruña)

PRIMEIRO.- Recoñecer a Da. María José Lago García a compatibilidade entre o posto de Auxiliar de biblioteca,
arquivos  e  OMIC  e  o  desempeño  dunha  actividade  no  sector  privado,  consistente  en  realizar  funcións  de
contabilidade que realizará a tempo parcial e fora do seu horario habitual no Concello de Muros, por entender que
se cumpran os requisitos requiridos pola Lei 53/1984, de 26 de decembro, de Incompatibilidades do Persoal ao
Servizo das Administracións Públicas.

SEGUNDO.- Inscribir o Acordo do Pleno polo que se recoñece dita compatibilidade para desempeñar actividades
privadas no correspondente Rexistro de persoal.

TERCEIRO.- Notificar o Acordo adoptado á persoa interesada. 

TERCEIRO. MOCIÓNS DE URXENCIA

3.1.-  Moción  do  equipo  de  goberno  para  a  solicitude  de  subvención  a  augas  de  Galicia  para  o
financiamento do proxecto “Saneamento a Baño na AC-550, Boavista e Laxeiras

A continuación transcríbese a Moción presentada pola  Sra. Alcaldesa

MOCIÓN DO EQUIPO DE GOBERNO PARA A SOLICITUDE DE SUBVENCIÓN A AUGAS DE GALICIA PARA
O FINANCIAMENTO DO PROXECTO “SANEAMENTO A BAÑO NA AC-550, BOAVISTA E LAXEIRAS”

O  equipo  de  goberno  do  Concello  de  Muros,  de  acordo  co  disposto  no  Regulamento  de  Organización,
Funcionamento  e  Réxime  Xurídico  das  Entidades  Locais  desexa  elevar  ao  Pleno  a  seguinte  Proposta  de
MOCIÓN:

A Alcaldía do Concello de Muros, mediante a Resolución núm. 1064/2024, de 2 de outubro, acordou solicitar a
colaboración financeira do ente Augas de Galicia ao abeiro do Decreto 59/2013, do 14 de marzo (polo que se
desenvolve a Lei 9/2010, do 4 de novembro, de augas de Galicia, en materia de execución e explotación de
infraestruturas hidráulicas) para levar a cabo o proxecto “Saneamento a Baño na AC-550, Boavista e Laxeiras.
Muros”. O documento técnico foi redactado en xullo de 2024 polo enxeñeiro de camiños, canles e portos, D.
Joaquín Álvarez Portela, e conta cun orzamento total de 1.176.887,26 €.

Este  proxecto  responde ás  reiteradas comunicacións de Augas de Galicia  nas que se  instou  ao Concello  a
presentar a documentación técnica e un cronograma de execución que permita poñer fin ao vertido de augas
residuais ao dominio público marítimo-terrestre na zona de Boavista, Serres, expediente coa clave DH.D15.98631.

Salientar que o Concello de Muros leva anos realizando un importante esforzo económico e técnico para optimizar
o sistema municipal de saneamento. Neste período executáronse múltiples actuacións en diversas parroquias e
núcleos  de  poboación,  empregando  tanto  fondos  propios  como  subvencións  doutras  administracións.  Estes
investimentos permitiron avanzar cara a un modelo máis sostible e eficiente; porén, a dispersión da poboación e a
complexidade da propia rede fan que aínda persistan puntos críticos que requiren unha intervención inmediata.

Un dos aspectos máis relevantes que este proxecto pretende solucionar é precisamente o vertido actualmente
existente, o cal incide de maneira directa na calidade das augas costeiras. Esta situación resulta especialmente
preocupante na praia marisqueira da Virxe do Camiño, un banco tradicional de elevado valor socioeconómico que
constitúe un recurso esencial para numerosas familias dedicadas ao marisqueo no municipio. 

CONCELLO DE MUROS
(A Coruña)

Debe recordarse que a actividade marisqueira nesta contorna constitúe unha fonte esencial de emprego e riqueza
que esixe  a  máxima protección.  A  continuidade de  vertidos  sen  tratar  supón un risco  ambiental,  sanitario  e
produtivo que compromete de maneira grave a viabilidade deste sector estratéxico. 

Así mesmo, cómpre ter en conta que o Concello de Muros non dispón dos recursos económicos necesarios para
asumir  en  solitario  unha  obra  desta  magnitude.  Por  este  motivo,  faise  imprescindible  recorrer  ás  vías  de
colaboración institucional previstas na normativa autonómica en materia de augas. 

Na sesión plenaria ordinaria celebrada o xoves, 31 de xullo de 2025, acordouse por unanimidade o seguinte:

“PRIMEIRO. Acordar expresamente a solicitude da colaboración financeira do ente Augas de Galicia, de acordo co
previsto artigo 3 do Decreto 59/2013, do 14 de marzo, para a execución do proxecto “Saneamento a Baño na AC-
550, Boavista e Laxeiras. Muros”, por un importe total de 1.176.887,26 €, ao abeiro do previsto na Lei 9/2010, do 4
de novembro, de augas de Galicia.

SEGUNDO.  Manifestar  o  apoio  institucional  do  Pleno  do  Concello  de  Muros  á  actuación  proposta  e  á  súa
solicitude de financiamento, en tanto que se trata dunha obra prioritaria e urxente, fundamental para:

a) garantir a protección ambiental da contorna litoral,
b) preservar a calidade das augas da praia marisqueira da Virxe do Camiño,
c) asegurar a continuidade dunha actividade marisqueira tradicional clave para a economía local, e
d) continuar co compromiso firme que o Concello  de Muros vén demostrando ao longo dos últimos anos na
mellora e modernización das súas infraestruturas de saneamento.

TERCEIRO. Remitir este acordo, xunto coa resolución da Alcaldía e a documentación técnica pertinente, a Augas
de Galicia, como mostra do compromiso institucional e político do Concello de Muros coa execución do proxecto.

CUARTO. Facultar á Sra. Alcaldesa para realizar cantas actuacións sexan necesarias para o desenvolvemento e
execución deste acordo.” Importa subliñar que, malia ter remitido este acordo a Augas de Galicia, a día de hoxe
non se recibiu resposta algunha, permanecendo a solicitude pendente de tramitación.

En consecuencia, e dada a imposibilidade de asumir con recursos propios uns investimentos desta envergadura, o
pleno da corporación por unanimidade adoptou os seguintes

ACORDOS:

PRIMEIRO. Solicitar ao Parlamento de Galicia que acorde a inclusión da emenda, nos Orzamentos Xerais da
Xunta de Galicia para o exercicio 2026, da emenda relativa ao proxecto de “Saneamento en Baño na estrada C-
550, Boavista e Laxeiras.”

SEGUNDO. Dispoñer que esta solicitude sexa remitida a todos os grupos que integran o arco parlamentario
galego, para o seu coñecemento e consideración.

TERCEIRO.  Ordenar  o  traslado  desta  solicitude  á  Presidencia  do  Parlamento  de  Galicia  para  os  efectos
oportunos.

Ábrese a quenda de debate sobre a urxencia da moción presentada.

Rematadas as intervencións, o Pleno da corporación, cos votos a favor do grupo municipal do BNG (4), do
grupo municipal socialista (3), do grupo municipal do partido popular (4 votos) e do grupo Mixto Muros
Centrado (1), acorda estimar a urxencia 

CONCELLO DE MUROS
(A Coruña)

Ábrese a quenda de debate sobre a moción presentada. 

Intervén a voceira do partido popular a Sra. Monteagudo Romero que manifesta que xa no seu día votaron a favor
desta  moción,  que  todas  as  obras  de  saneamento  son  moi  complicadas  e  necesítase  colaboración  doutras
administracións; de todas formas, votan en falta algún compromiso por parte do Concello que non aparece. 

Intervén polo partido socialista, a Sra. González Cerviño que alega o seguinte: estamos totalmente dacordo con
que esta obra é urxente, que o Concello de Muros solicitou noutras ocasións outras obras á Xunta de Galicia e
nunca se conseguir nada; que foron a Augas de Galicia en diversas ocasións para conseguir financiación para
este tipo de obras de saneamento e estamos moi decepcionados coas actitude da Xunta de Galicia. Fixéronse os
proxectos, invertíronse nos proxectos e finalmente non aparece nada para Muros nos orzamentos. 

A continuación intervén o Sr. Lago Álvarez que di que esta é unha obra moi importante para evitar as continuas
sancións de Augas de Galicia e que por suposto que vai a votar a favor desta Moción. 

Intervén a Sra. Alcaldesa que manifesta que manifesta o seguinte: alégrome que teñamos consenso para esta
obra e que é tan necesaria. Non hai sancións a día de hoxe de Augas de Galicia porque estanse atendendo
todolos requerimentos. Sobre a manifestación da voceira do partido popular de que vota en falta o compromiso do
Concello, o primeiro compromiso do Concello comenza cando se encarga o proxecto correspondente, que hai que
pagalos e que reuníronse con Augas de Galicia en diversas ocasións. 

En canto aos orzamentos da Xunta de Galicia deste ano para Muros non teñen nome e apelidos ningún e que é
importante que esta enmenda parta do respaldo do Pleno, coa petición unánime de todo o Pleno. 

(...)
Rematadas as intervencións, o Pleno da corporación, cos votos a favor do grupo municipal do BNG (4), do
grupo municipal socialista (3), do grupo municipal do partido popular (4 votos) e do grupo mixto Muros
Centrado (1) aproba por unanimidade a seguinte Moción: 

MOCIÓN DO EQUIPO DE GOBERNO PARA A SOLICITUDE DE SUBVENCIÓN A AUGAS DE GALICIA PARA
O FINANCIAMENTO DO PROXECTO “SANEAMENTO A BAÑO NA AC-550, BOAVISTA E LAXEIRAS”

O  equipo  de  goberno  do  Concello  de  Muros,  de  acordo  co  disposto  no  Regulamento  de  Organización,
Funcionamento  e  Réxime  Xurídico  das  Entidades  Locais  desexa  elevar  ao  Pleno  a  seguinte  Proposta  de
MOCIÓN:

A Alcaldía do Concello de Muros, mediante a Resolución núm. 1064/2024, de 2 de outubro, acordou solicitar a
colaboración financeira do ente Augas de Galicia ao abeiro do Decreto 59/2013, do 14 de marzo (polo que se
desenvolve a Lei 9/2010, do 4 de novembro, de augas de Galicia, en materia de execución e explotación de
infraestruturas hidráulicas) para levar a cabo o proxecto “Saneamento a Baño na AC-550, Boavista e Laxeiras.
Muros”. O documento técnico foi redactado en xullo de 2024 polo enxeñeiro de camiños, canles e portos, D.
Joaquín Álvarez Portela, e conta cun orzamento total de 1.176.887,26 €.

Este  proxecto  responde ás  reiteradas comunicacións de Augas de Galicia  nas que se  instou  ao Concello  a
presentar a documentación técnica e un cronograma de execución que permita poñer fin ao vertido de augas
residuais ao dominio público marítimo-terrestre na zona de Boavista, Serres, expediente coa clave DH.D15.98631.

Salientar que o Concello de Muros leva anos realizando un importante esforzo económico e técnico para optimizar
o sistema municipal de saneamento. Neste período executáronse múltiples actuacións en diversas parroquias e
núcleos  de  poboación,  empregando  tanto  fondos  propios  como  subvencións  doutras  administracións.  Estes

CONCELLO DE MUROS
(A Coruña)

investimentos permitiron avanzar cara a un modelo máis sostible e eficiente; porén, a dispersión da poboación e a
complexidade da propia rede fan que aínda persistan puntos críticos que requiren unha intervención inmediata.

Un dos aspectos máis relevantes que este proxecto pretende solucionar é precisamente o vertido actualmente
existente, o cal incide de maneira directa na calidade das augas costeiras. Esta situación resulta especialmente
preocupante na praia marisqueira da Virxe do Camiño, un banco tradicional de elevado valor socioeconómico que
constitúe un recurso esencial para numerosas familias dedicadas ao marisqueo no municipio. 

Debe recordarse que a actividade marisqueira nesta contorna constitúe unha fonte esencial de emprego e riqueza
que esixe  a  máxima protección.  A  continuidade de  vertidos  sen  tratar  supón un risco  ambiental,  sanitario  e
produtivo que compromete de maneira grave a viabilidade deste sector estratéxico. 

Así mesmo, cómpre ter en conta que o Concello de Muros non dispón dos recursos económicos necesarios para
asumir  en  solitario  unha  obra  desta  magnitude.  Por  este  motivo,  faise  imprescindible  recorrer  ás  vías  de
colaboración institucional previstas na normativa autonómica en materia de augas. 

Na sesión plenaria ordinaria celebrada o xoves, 31 de xullo de 2025, acordouse por unanimidade o seguinte:

“PRIMEIRO. Acordar expresamente a solicitude da colaboración financeira do ente Augas de Galicia, de acordo co
previsto artigo 3 do Decreto 59/2013, do 14 de marzo, para a execución do proxecto “Saneamento a Baño na AC-
550, Boavista e Laxeiras. Muros”, por un importe total de 1.176.887,26 €, ao abeiro do previsto na Lei 9/2010, do 4
de novembro, de augas de Galicia.

SEGUNDO.  Manifestar  o  apoio  institucional  do  Pleno  do  Concello  de  Muros  á  actuación  proposta  e  á  súa
solicitude de financiamento, en tanto que se trata dunha obra prioritaria e urxente, fundamental para:

a) garantir a protección ambiental da contorna litoral,
b) preservar a calidade das augas da praia marisqueira da Virxe do Camiño,
c) asegurar a continuidade dunha actividade marisqueira tradicional clave para a economía local, e
d) continuar co compromiso firme que o Concello  de Muros vén demostrando ao longo dos últimos anos na
mellora e modernización das súas infraestruturas de saneamento.

TERCEIRO. Remitir este acordo, xunto coa resolución da Alcaldía e a documentación técnica pertinente, a Augas
de Galicia, como mostra do compromiso institucional e político do Concello de Muros coa execución do proxecto.

CUARTO. Facultar á Sra. Alcaldesa para realizar cantas actuacións sexan necesarias para o desenvolvemento e
execución deste acordo.” Importa subliñar que, malia ter remitido este acordo a Augas de Galicia, a día de hoxe
non se recibiu resposta algunha, permanecendo a solicitude pendente de tramitación.

En consecuencia, e dada a imposibilidade de asumir con recursos propios uns investimentos desta envergadura, o
pleno da corporación por unanimidade adoptou os seguintes

ACORDOS:

PRIMEIRO. Solicitar ao Parlamento de Galicia que acorde a inclusión da emenda, nos Orzamentos Xerais da
Xunta de Galicia para o exercicio 2026, da emenda relativa ao proxecto de “Saneamento en Baño na estrada C-
550, Boavista e Laxeiras.”

SEGUNDO. Dispoñer que esta solicitude sexa remitida a todos os grupos que integran o arco parlamentario
galego, para o seu coñecemento e consideración.

CONCELLO DE MUROS

TERCEIRO.  Ordenar  o  traslado  desta  solicitude  á  Presidencia  do  Parlamento  de  Galicia  para  os  efectos
oportunos.

3.2 Moción presentada polo grupo popular municipal do concello de Muros sobre as obras a incluír no
POS+2026

A continuación transcríbese a Moción presentada pola  Sra. Alcaldesa

O  Grupo  Municipal  Popular  do  concello  de  Muros  conforme  ao  previsto  no  Regulamento  de  Organización,
Funcionamento e Réxime Xurídico das Entidades Locais, eleva ao Pleno a seguinte moción

EXPOSICIÓN DE MOTIVOS

Está  prevista  a  convocatoria  do  próximo  programa  do  Plan  Único  da  Deputación  para  o  próximo  mes  de
decembro. O prazo previsto de presentación de propostas rematará a primeiros do mes de febreiro.

Este plan outorga aos concellos a capacidade de decidir en que investir os fondos que lle achega a Deputación,
decisión que se debe adoptar no Pleno da Corporación.

Hai xa dous anos que neste Pleno se adoptou por unanimidade declarar como urxentes e prioritarias, entre outras,
as obras de saneamento na Insuela, o acondicionamento e mantemento do cemiterio municipal  da Atalaia, a
renovación e mellora do alumado no casco histórico de Muros, e a mellora ambiental no piñeiral de San Francisco
e beirarrúas.

Ademais, no mes de febreiro deste ano, os socios de goberno aprobáchedes unha declaración de intencións, na
que vos comprometiades a efectuar unha serie de investimentos de forma prioritaria, entre outros, o arranxo da
cuberta do pavillón Xosé Lago de Esteiro, e o saneamento en Vistavós en Torea.

A data de hoxe non consta que a realización de ningunha destas obras estea enriba da mesa do equipo de
goberno.

Dada a declaración  do pleno  e do propio  equipo  de goberno,  e  a  urxencia  que ten afrontar  algunha desas
intervencións, propoñemos ao Pleno da corporación a aprobación da seguinte proposta:

-Elaborar e tramitar os proxectos para a cuberta do pavillón Xosé Lago de Esteiro e de acondicionamento e
mantemento do cemiterio municipal da Atalaia, así como a renovación e mellora do alumado do casco histórico de
Muros.

-En función do orzamento dispoñíbel incluír na proposta do POS 2026 as propostas anteriores.

Ábrese a quenda de debate sobre a urxencia da moción presentada.

(...)

Rematadas as intervencións, o Pleno da corporación, cos votos a favor do grupo Mixto Muros Centrado (1)
e do grupo municipal do partido popular (4 votos) e cos votos en contra do grupo municipal do BNG (4),
do grupo municipal socialista (3) acorda desestimar a urxencia da moción presentada. 

CONCELLO DE MUROS

B. PARTE DE CONTROL DOS ÓRGANOS DE GOBERNO E FISCALIZACIÓN DA XESTIÓN DOS ÓRGANOS
MUNICIPAIS DE GOBERNO 

CUARTO. Dar conta das resolucións da Alcaldía núm. 875/2025 de 2 de outubro ata a núm. 997/2025 do 31
de outubro de 2025, e das actas da XGL núm. 21 de 2 de outubro, da núm. 22 de 8 de outubro núm. 23 de
15 de outubro núm. 24 de 29 de outubro de 2025 e das resolucións contrarias aos reparos formulados pola
Intervención municipal 

QUINTO. Rogos e preguntas

Sendo ás 22:10 horas do día 27 de novembro de 2025 a Sra. Alcaldesa procede a levantar a sesión, de todo o que
eu como secretaria dou fe.

As intervencións desta sesión están incorporadas á acta multimedia que consta no expediente electrónico con
número 2025/G010/000014 e identificado pola pegada dixital:

08a8bf28c49cf30f50b1868c9417534fd0ba3b98a211a14f9943aef1e67e1c11

O vídeo gravado durante a sesión está incorporado ao expediente, asemade, está dispoñible para o público na
URL: https://www.youtube.com/watch?v=pTTt7FrkuNA

A secretaria Xeral.

Documento asinado electronicamente

